
ACORDO DE COLABORACION ENTRE A CONSELLERIA DE EMPREGO, COMERCIO E EMIGRACION E O
CONSELLO DA CULTURA GALEGA PARA A REALIZACION DE ACTIVIDADES RELACIONADAS COA
EMIGRACION GALEGA

En Santiago de Compostela, na data de sinatura electrénica

REUNIDOS

Dunha banda, José Gonzdlez Vazquez, conselleiro de Emprego, Comercio e Emigracidn, en nome e
representacion da Xunta de Galicia en virtude do Decreto do seu homeamento 44/2024, do 14 de abril,
e intervindo no exercicio das facultades que lle confire o artigo 34 da Lei 1/1983, do 22 de febreiro, de

normas reguladoras da Xunta e da sua Presidencia.

E doutra, Dona Rosario Alvarez Blanco, presidenta do Consello da Cultura Galega, nomeada mediante
Decreto 122/2022, do 30 de xufio, actuando en nome e representacion do Consello da Cultura Galega,
en virtude das facultades que lle confire o artigo 14 do Decreto 162/2008, do 10 de xullo, polo que se

aproba o regulamento de organizacién e funcionamento do Consello da Cultura Galega.
Ambas as duas partes recofiécense mutua capacidade para obrigarse e convir, e a estes efectos,
EXPONEN

A Conselleria de Emprego, Comercio e Emigracion, creada por Decreto 49/2024, do 22 de abril, polo
que se fixa a estrutura orgdnica das consellerias da Xunta de Galicia, correspéndenlle as competencias
das relaciéns e o apoio as persoas e as comunidades galegas do exterior asi como o fomento e a
promocién da sua actividade e funcionamento, tal e como se recolle no artigo 1.c) do Decreto
147/2024, do 20 de maio, polo que se establece a estrutura orgdnica da Conselleria de Emprego,
Comercio e Emigracidon. A Conselleria de Emprego, Comercio e Emigracion ten interese na promocion,

conservacioén e recuperacion de patrimonio cultural galego da nosa emigracion.

O Consello da Cultura Galega é unha institucidn estatutaria, creada ao abeiro do disposto no artigo 32
do Estatuto de Autonomia, mediante Lei 8/1983 do 8 de xullo. Cun caracter de drgano asesor e
consultivo, con capacidade de iniciativa, investigacion e organizacién, ao Consello da Cultura Galega

compételle a defensa e promocién dos valores culturais do pobo galego.

Por todo o exposto, ambas as duas partes intervenientes coinciden en instrumentar o seu acordo de

vontades no presente acordo de colaboracidn, de conformidade coas seguintes

CLAUSULAS

PRIMEIRA.- Obxecto.

Constitue o obxecto deste acordo o establecemento das condicidns polas que se rexera a colaboracion

entre a Conselleria de Emprego, Comercio e Emigracion e o Consello da Cultura Galega para a

realizacién de actividades relacionadas coa promocidn, conservacion e recuperacién do patrimonio

cultural da emigracidn galega.

SEGUNDA.- Compromisos das partes.

1.- A Conselleria de Emprego, Comercio e Emigracion asume o compromiso de contribuir ao

financiamento dos gastos necesarios derivados da realizacion dos obxectivos deste acordo de

colaboracién, no importe e con cargo 4 aplicacidon orzamentaria que se sinala na clausula seguinte.

2.- O Consello da Cultura Galega comprométese a:

a) Destinar o importe do acordo a realizar as actuacidns necesarias para realizar os obxectivos
do acordo e sufragar s empresas e profesionais que realicen os traballos necesarios para o

cumprimento do mesmo.

b) Organizacién de actividades de promocién da emigracion galega.

c) Organizacién da xornada “Os retornos da emigracion galega: unha ollada multidisciplinar”.
d) Documentacién e desefio dunha exposicién sobre muller e emigracion

e) Difusion das exposiciéns de tematica migratoria promovidas polo Consello da Cultura
Galega. Entre os gastos destas mostras incliuense os referentes a traslado, montaxe,

inauguracion, producién e divulgacion.

f) Localizacidn, inventariado e dixitalizacion de documentacion e publicacions de sociedades
de emigrantes galegos, asi como doutros fondos documentais relacionados coa emigracién

galega.

g) Publicacidn da coleccion editorial «Clasicos da emigracion galega». Nesta coleccidon de libros
preténdese rescatar as principais obras literarias publicadas na emigracidn antes de 1960. Os

volumes iran precedidos dun estudo introdutorio.
h) Proxecto memoria grafica da arquitectura.

i) Que o nome e 0 anagrama das duas instituciéns figuren de maneira visible e tefian un espazo
similar en todas as actuacions que se realicen na execucidn do presente acordo, asi como nos

medios que se empreguen para a sua difusién publicitaria.

3.- Ambas partes acordan difundir este acordo, informando sobre a sia execucidn nas paxinas webs de

ambas institucions.
TERCEIRA.- Financiamento.

O importe total do presente acordo é de CINCUENTA MIL EUROS (50.000,00 €), que seran achegados
pola Conselleria de Emprego, Comercio e Emigracién ao Consello da Cultura Galega para a realizacién
dos obxectivos fixados no presente acordo, con cargo a aplicacién 44.05.312C.640.0 dos orzamentos

da Comunidade Auténoma de Galicia para o ano 2024.

A Conselleria de Emprego, Comercio e Emigracién transferira o importe de 50.000,00 € unha vez
asinado o acordo. A dita transferencia dara lugar a un expediente de ampliacion de crédito que serd
tramitado polo Consello da Cultura Galega nos seus orzamentos que ten asignados e, concretamente,

na aplicacién orzamentaria 03.01.111D.640.0.

O Consello da Cultura Galega realizard todas as actuacidns necesarias para o cumprimento do acordo
e remitird unha memoria xustificativa dos traballos realizados e relacién detallada dos gastos incorridos
para a consecucién dos obxectivos do acordo, que tera que ser aceptada de conformidade pola

Conselleria de Emprego, Comercio e Emigracion.

Procederase 4 devolucién total ou parcial da cantidade achegada pola Conselleria de Emprego,
Comercio e Emigracién que non fose aplicada e xustificada polo Consello da Cultura Galega ao

cumprimento do obxecto do acordo.
CUARTA.- Comision de Seguimento.

Para o seguimento e interpretaciéon deste acordo, créase unha Comisiéon de Seguimento que estara
integrada por dous representantes da Conselleria de Emprego, Comercio e Emigracidn, dos cales un

serd o presidente desta comision, e dous representantes do Consello da Cultura Galega.

O réxime de funcionamento e os acordos da Comisién axustaranse ao establecido no Capitulo Il do
Titulo Preliminar da Lei 40/2015, do 1 do outubro, do réxime xuridico do sector publico e na Lei 16/2010,
de 17 decembro, de organizacidn e funcionamento da administracidn xeral e do sector publico

autondmico de Galicia.
A Comision tera as seguintes funcions:
- Seguimento e control do desenvolvemento do acordo.

- Interpretar e resolver as dubidas que se poidan suscitar na aplicacién e cumprimento do

acordo.

QUINTA.- Equipo de Especialistas.

Para acometer as actividades obxecto do presente acordo, o Consello da Cultura Galega debera contar
cun equipo de especialistas de recofiecido prestixio na materia que deberdn dirixir o traballo e

comunicarllo & Conselleria de Emprego, Comercio e Emigracion para o seu visto e prace.

A direccién do equipo de traballo corresponderalle ao Director do Arquivo da Emigracién Galega, que
sera o interlocutor habitual coa Conselleria de Emprego, Comercio e Emigracidn, da que recibira as
oportunas indicaciéns e a que lle dara conta das posibles incidencias e ritmos das actividades, cando
se lle requira. Asi mesmo, cada dous meses debera achegarlle 4 Conselleria de Emprego, Comercio e

Emigracidon un informe acreditativo das actividades que se vaian realizando.
SEXTA.- Consentimento

As partes asinantes do presente acordo manifestan o seu consentimento e autorizacién para que os
seus datos persoais e o resto das especificaciéns contidas no mesmo, poidan ser publicados no Portal

da Transparencia e Goberno Aberto da Xunta de Galicia.
SETIMA.- Vixencia.

O prazo de vixencia do presente acordo serd desde a sUa sinatura ata o dia en que rematen as acciéns
obxecto do acordo e, en ningun caso, poderd estender a sUa vixencia mais alé do 31 de decembro de
2024.

De mutuo acordo as partes poderan modificar o presente convenio ou denuncialo en calquera

momento.

E en proba de conformidade co expresado neste acordo, asinase polas partes intervintes no lugar e

data citados no encabezamento.

O conselleiro de Emprego, Comercio e Emigracion A presidenta do Consello da Cultura Galega

José Gonzalez Vazquez Rosario Alvarez Blanco

Asinado por: ALVAREZ BLANCO, ROSARIO

Cargo: PRESIDENTA

Data e hora: 15/07/2024 15:17:05

